
'n Breé oorsig oor die Oliesade Mark Inligting: Grondbone Spesialis Werkgroep
Wandile Sihlobo

»Op 28 Mei 2013 het Graan SA 'n Grondbone Spesialis Werkgroep gehad wat baie van die aspekte rakende die Suid-
Afrikaanse grondbone industrie aangespreek het. Wat bemarking betref, is beide die plaaslike en internasionale faktore
wat die grondbone industrie beinvloed, bespreek. Sekere van die aspekte wat uitgelig is wat betref die internasionale
faktore, is die internasionale prys opname wat die verskille in grondboon pryse vanaf Mei 2012 tot nou (Mei 2013) aandui.
Die internasionale valuta opname is ook benadruk en klem is op die invioed van die verswakkende Randwaarde geplaas.

Die Suid-Afrikaanse Grondbone vraag-en-aanbod asook die vooruitsigte vir grondboonuitvoere vir 2012/13 is bespreek
aangesien daar verwag word dat die VSA, Argentinié en Brasilié hul uitvoere aansienlik sal vermeerder. Aan die anderkant
word verwag dat China, Indié en Suid-Afrika 'n beduidende afname in uitvoere tydens 2012/13 sal ervaar. Ten spyte van
die uitdagings wat die Suid-Afrikaanse grondbone industrie in die gesig staar, is daar steeds 'n positiewe vooruitsig vir
nuwe uitvoermarkte. 'n Aansienlike hoeveelheid grondbone BRICS en top wéreld invoerders is aangespreek.

Besoek die webblad om die Powerpoint aanbieding to sien

